
DAVLAT FUQAROLIK XIZMATI IMIJINI
OSHIRISHDAGI MUAMMOLARNI HAL ETISHDA
XORIJIY DAVLATLAR TAJRIBASI: QIYOSIY
TAHLIL

Bekmurodov Navruz Ergashevich

O‘zbekiston Respublikasi Prezidenti huzuridagi

Davlat siyosati va boshgaruvi akademiyasi tayanch doktoranti
E-mail: navruzergash1980@gmail.com

Annotatsiya. Mazkur maqolada Yangi O‘zbekiston sharoitida davlat fugarolik xizmati imijini oshirishdagi dolzarb
muammolarni hal etish magsadida xorijiy davlatlar tajribasi giyosiy tahlil gilinadi. Tadgigotda davlat xizmati imiji jamoatchilik
ishonchi, ma’muriy legitimlik va boshgaruv samaradorligi bilan uzviy bog'liq ekani ilmiy jihatdan asoslanadi. Avstraliya,
Isroil, Fransiya, Singapur, Germaniya, Yaponiya va Janubiy Koreya tajribasi asosida strategik rejalashtirish, inson
resurslarini boshgarish, ragamli boshgaruv tizimlari, institutsional halollik va kadrlar salohiyatini rivojlantirish davlat xizmati
nufuzini mustahkamlashda muhim omil ekani ko‘rsatilgan. Shuningdek, davlat xizmatida motivatsiya, rag‘batlantirish va
kompetensiyalarni rivojlantirish mexanizmlarini takomillashtirish bo‘yicha amaliy xulosalar berilgan.

Kalit so‘zlar: davlat fugarolik xizmati, imij, jozibadorlik, jamoatchilik ishonchi, strategik rejalashtirish, inson resurslarini
boshqarish, kompetensiya, motivatsiya, ragamli HRM, korrupsiyaga garshi kurash, inklyuzivlik, xorijiy tajriba.

Abstract. This article provides a comparative analysis of the experience of foreign countries aimed at addressing the
current challenges of improving the image of the civil service in the context of New Uzbekistan. The study scientifically
substantiates that the image of the civil service is closely linked with public trust, administrative legitimacy, and the
effectiveness of public administration. Based on the experiences of Australia, Israel, France, Singapore, Germany, Japan,
and South Korea, it is demonstrated that strategic planning, human resource management, digital governance systems,
institutional integrity, and the development of human capital are important factors in strengthening the prestige of the
civil service. The article also presents practical conclusions on improving the mechanisms of motivation, incentives, and
competency development within the civil service.

Key words: civil service, image, attractiveness, public trust, strategic planning, human resource management, competency,
motivation, digital HRM, anti-corruption, inclusiveness, foreign experience.

AHHOTaLus. B gaHHOM cTaTbe NPOBOANUTCS CPaBHUTEMbHBIA aHanu3 onbiTa 3apybexHbIX FOCYAAPCTB C LIENbI0 peLLeHNs
aKTyarnbHbIX NPo6rieM NOBbILLEHWS UMUAXKA FOCYAAPCTBEHHON rpaxa4aHCKon cryx6bl B ycrnoBusix HoBoro Y3bekuctaHa. B
nccrnegoBaHMM Hay4yHO 060CHOBAHO, YTO MMUOXK FrOCYAAPCTBEHHON CryXObl TECHO CBSI3aH C OOLLECTBEHHBIM JOBEPUEM,
aAMUHUCTPaTUBHOM NEMMTUMHOCTbIO 1 3EKTUBHOCTBIO rOCYAapCTBEHHOTO ynpaeneHus. Ha ocHoBe onbiTa ABcTpanuu,
M3pannsa, ®paHumn, CuHranypa, lepmanum, AnoHumn n KOxHon Kopen nokasaHo, YTo cTpaTernyeckoe niaHupoBaHue,
ynpaBrneHne YenoBe4eCKUMM pecypcamMm, LMdpoBble CUCTEMbI YNPABMAEHUS), UHCTUTYLMOHanNbHas 406ponopsaoYHOCTb
1 pa3BuTME KaAPOBOro MOTEHLMana SBSTCS BaXKHbIMK hbakTopammn yKpeneHusi IpecTuka rocyAapCTBEHHOM CryXObl.
Takke npencTaBneHbl NpakTUYECKUE BbIBOAb! MO COBEPLUEHCTBOBAHUIO MEXAHW3MOB MOTMBALMM, CTUMYMUPOBaHUS U
pa3BUTUS KOMNETEHLMI B rOCyAapCTBEHHOM Criyx0e.

KntoueBble crosa: rocyoapctBeHHaa rpaxgaHckaa CJ'Iy)K68, NMUIK, NpuBneKaTeribHOCTb, 06LLI,eCTBeHHoe nosepue,
cTpaTerM4yeckoe nnaHupoBaHue, ynpaeneHve YenoBe4YeckMy pecypcamMm, KOMNeTeHuus, Motueaums, undpposon HRM,
NMPOTUBOAENCTBUE KOPPYMLUU, UHKMHO3UBHOCTL, 3apyBEXHbIA OMbIT.

KIRISH

Yangi O‘zbekiston sharoitida davlat fugarolik xizmatchilarining ijobiy imijini shakllantirish va mustahkamlash
masalasi jahon tajribasini chuqur tahlil gilishni talab etadi. Bu borada rivojlangan mamlakatlarda davlat fugarolik
xizmati kelajagini ta’'minlash magsadida qo‘llanilayotgan institutsional, tashkiliy va ragamli yondashuvlar
alohida ilmiy ahamiyatga ega. Avvalo, «Davlat fuqarolik xizmatini yangi yondashuvlar asosida tashkil etish
hamda professional va natijadorlikka yo‘naltiriigan davlat xizmatchilari korpusini shakllantirish chora-tadbirlari
to'g‘risida»gi 95-sonli Farmonning ikkinchi bobida davlat fugarolik xizmatining amaldagi holati chuqur tahlil
gilinib, tizimda mavjud asosiy muammolar ochib berilgan. Keltirigan muammolar davlat fugarolik xizmati
tizimining samaradorligiga salbiy ta’sir ko‘rsatib, jamoatchilik ongida uning obro‘-e’tibori va ishonch darajasini
pasaytiradi. Ularni izchil hal etish orqali boshqaruv sifati oshadi, ochiglik va natijadorlik ta’minlanib, davlat
fugarolik xizmatining ijobiy imiji shakllanadi.

Mazkur magolada ushbu muammolar izchil va tartibli ravishda tahlil gilinib, ularni bartaraf etish orqali
davlat fuqarolik xizmati tizimini professionallik, samaradorlik va ochiglik tamoyillari asosida takomillashtirish,
shuningdek, uning ijobiy imijini oshirish borasida xorijiy davlatlar tajribasi giyosiy tahlil asosida o‘rganiladi.

MAVZUGA OID ADABIYOTLAR SHARHI

Davlat fugarolik xizmatchilari imijini shakllantirish va oshirish jarayoni jamoatchilik bilan alogalar faoliyatining
samaradorligi bilan bevosita bog‘liqdir. Zamonaviy boshqgaruv sharoitida davlat xizmatchisining ijobiy imiji
nafagat uning shaxsiy kasbiy fazilatlarini, balki u faoliyat yuritayotgan davlat organining umumiy giyofasi hamda
jamoatchilik oldidagi obro‘-e’tiborini ham aks ettiradi. Shu bois jamoatchilik bilan alogalarni tizimli va magsadli
tashkil etish davlat organlarining ochigligi, hisobdorligi hamda fugarolar bilan samarali mulogotini ta’'minlaydi.
Natijada davlat organining, ya’ni tashkilotning ijobiy imiji shakllanadi va mustahkamlanadi.

llmiy adabiyotlarda tashkilot imiji tushunchasi turlicha talqin etiladi. Umuman olganda, u tashkilot haqgida
jamoatchilik ongida shakllangan bargaror tasavvurlar majmui bo'lib, xizmatlar sifati, xodimlarning kasbiy
madaniyati, xulg-atvori hamda jamoatchilik bilan munosabatlari orgali nhamoyon bo‘ladi. Davlat organlari
misolida esa tashkilot imiji, eng avvalo, davlat fugarolik xizmatchilarining faoliyati, ularning axlogiy qiyofasi,
kasbiy mas’uliyati hamda aholi bilan mulogot madaniyati orqali shakllanadi.

Tashkilot imiji tushunchasiga oid ilmiy ta’riflar ham rang-barangdir. Xususan, Broun Jon Pol va
Golembiyevskiy Robert Tomasga ko‘ra, tashkilot imiji — bu xodimlar tomonidan idrok etilgan yoki tashkilot
yoxud uning bo‘linmalari hagida boshgalar tomonidan shakllantiriigan qarashlarning qgiyosiy va tuzilmaviy
yaxlitligidir. Grey Edmund Richard va Balmer Jon Maykl Tomas esa tashkilot imijini magsadli auditoriyaning
tashkilot hagida shakllangan agliy tasavvuri sifatida talgin giladilar. Bernstayn Devidning fikriga ko‘ra, tashkilot
imiji — bu maqgsadli auditoriya ongida mujassam bo‘lgan hissiyotlar va ishonchlardir. Datton Jeyn Elizabet va
Dukerich Janet Margaret esa imijni tashkilot a’zolarining boshqga insonlar ular hagida ganday fikrda ekanligini
aks ettiruvchi tasavvur sifatida izohlaydilar. Ind Nikolas imijni signal va xabarlar yig‘indisi natijasida maqgsadli
auditoriyada tashkilot hagida shakllangan tasavvur deb hisoblaydi. Kotler Filippning ta’kidlashicha, imij —
bu insonning tashkilot hagida ega bo‘lgan ishonchlari, fikrlari va taassurotlaridir. Dichter Ernest esa imijni
tashkilotning insonlar ongida qoldirgan umumiy ta’siri sifatida izohlaydi [1].

Mazkur fikrlarni umumlashtirgan holda aytish mumkinki, inson atrof-muhitdagi har ganday obyekt yoki
hodisa hagida o‘ylaganda, agar u ma’lum darajada ta’sir ko‘rsatsa, ushbu obyekt yoki hodisa inson ongida
muayyan obraz sifatida shakllanadi. Har bir shaxsda bu obraz uning shaxsiy tajribasi, egallagan bilimlari hamda
idrok xususiyatlariga asoslanib individual tarzda vujudga keladi. Shakllangan tasavvur esa insonning qaror
gabul qilishi va amaliy xatti-harakatlariga bevosita ta’sir ko‘rsatadi.

Professor Vigoda-Gadotning ta’kidlashicha, inson ongida tashkilot imijining shakllanishida bevosita
aloga bilan bir gatorda nom, logotip hamda eshitilgan ma’lumotlarning ham muhim o‘rni mavjud. Shuningdek,
tashkilot faoliyatini boshqga tashkilotlar bilan giyoslash orgali beriladigan baholar ham imij shakllanishida muhim
ahamiyat kasb etadi [2. B. 202].

Bizningcha, tashkilot imijiga oid ushbu nazariy yondashuvlar davlat fugarolik xizmatchilari imijini tahlil
gilishda ham to‘lig go‘llanilishi mumkin. Chunki davlat fugarolik xizmatchisining ijobiy imiji davlat boshqaruvi
tizimining barqarorligini, jamoatchilik ko'z o‘ngida ko‘rsatilayotgan davlat xizmatlari sifati va samaradorligini,
shuningdek davlat hokimiyatining boshga ijtimoiy institutlarga nisbatan obro‘si hamda mavqeini aks ettiradi. Shu
bilan birga, davlat xizmatchilarining imiji fugarolarning davlat organlari bilan hamkorlik gilishga tayyorligi, davlat
xizmatiga nisbatan ishonchi hamda ushbu sohada faoliyat yuritishga bo‘lgan ichki motivatsiyasini belgilovchi
muhim omil hisoblanadi.

Inson dunyodagi har ganday narsa yoki hodisani anglash jarayonida, avvalo, u hagda muayyan tasavvur
— imijni shakllantiradi [3. B. 38]. Bu tasavvur shaxsning bilimlari, tajribasi va individual idrok xususiyatlariga
tayanadi. Ya’ni inson mavjud ma’lumotlar hamda orttirilgan tajriba asosida atrof-muhitdagi voqgelikni baholaydi
va qabul giladi. Biror obyekt yoki hodisa haqgida tasavvur shakllanishida nafaqat shaxsiy tajriba, balki eshitilgan
ma’lumotlar, kuzatilgan vogealar hamda turli tashqi ta’sirlar ham muhim o'rin tutadi. Masalan, mahsulot yoki
xizmat haqgida tasavvur reklama materiallari, atrofdagilar fikri yoki ilgari orttirilgan tajriba ta’sirida shakllanishi
mumkin. Shu sababli ko‘p hollarda odamlar mahsulot yoki xizmatni bevosita sinab ko‘rmasdan ham, uning
imijiga asoslanib qaror gabul giladilar.

Tashkilot, mahsulot yoki xodim imiji ijobiy, salbiy yoki neytral bo‘lishi mumkin [4. B. 206]. Imijning salbiy
shakllanishiga turli omillar sabab bo‘ladi va bunday holat ko‘pincha juda tez yuzaga keladi. Masalan, mahsulot
yoki xizmat hagidagi bitta salbiy tajriba — reklama, tanishlar fikri yoki shaxsiy noxush holat orgali ilgari mavjud
bo‘lgan ijobiy imijni gisga vaqgt ichida o‘zgartirib yuborishi mumkin. Natijada salbiy tajriba avvalgi ijobiy
munosabatni yo‘qqga chigarib, umumiy imij bahosiga salbiy ta’sir ko‘rsatadi. Shu bois tashkilotlar va xizmat
ko‘rsatuvchi subyektlar o'z imijini doimiy ravishda saglash va mustahkamlashga intilishi zarur. Shu nugtai
nazardan garaganda, davlat fugarolik xizmatchilari imiji va tashkilot imijini bir-biridan ajratilgan holda o‘rganish
mumkin emas. Davlat xizmatchisining ijobiy imiji tashkilot imijining muhim tarkibiy gismi bo‘lib, ular o‘zaro uzviy
bog'liq va bir-birini to‘ldirib boradi.

Davlat fugarolik xizmatchilari imiji tushunchasi ilmiy adabiyotlarda keng talgin etiladi. Xususan, Yegorova
N.S. tomonidan ilgari surilgan nazariy yondashuvga ko‘ra, imij — bu muayyan shaxs yoki obyekt haqida
jamoatchilik ongida shakllanadigan obraz bo'lib, u ko‘pincha stereotiplar orgali vujudga keladi [5. B. 209-210].
Ushbu stereotiplar esa jamiyat a’zolarining davlat xizmatchilari faoliyatini kuzatishi, axborot makonidagi tasvirlar
hamda amaliy tajribalar asosida shakllanadi. Demak, davlat fugarolik xizmatchisining imiji — bu jamoatchilik
idrokida davlat xizmatiga nisbatan shakllangan umumiy munosabatning ifodasidir.

Leblankning fikricha, imij shakllanishida mahsulot va xizmatlar sifati, vizual elementlar hamda xulg-atvor
omillari muhim rol o‘ynaydi [6. B. 303]. Unga ko‘ra, imijni shakllantirishda uchta asosiy element hal giluvchi
ahamiyatga ega: kasbiy imij, ijtimoiy imij va xulg-atvor imiji. Ushbu elementlar o‘zaro uyg‘unlashgan holda
tashkilotning umumiy imijini vujudga keltiradi. Xususan, kasbiy imij tashkilot tomonidan taklif etilayotgan
xizmatlar sifati bilan bevosita bog‘liq bo‘lib, ular bilan o‘zaro ta’sir jarayonida shakllanadi.

Shulerning ta’kidlashicha, tashkilot faoliyatining samaradorligi va ish sifati imijni shakllantirishda eng muhim
omillardan biri hisoblanadi hamda ideal imijga erishishda hal giluvchi rol o‘ynaydi [7. B. 38].

Imijni shakllantirishning yana bir muhim o‘lchovi — bu vizual ko‘rinishdir. Sabuncho‘g‘luga ko‘ra, tashkilotning
ijobiy imijga ega bo‘lishi uning muassasalari, ish joylari hamda mehnat muhitining tozaligi va tartib-intizomi bilan
chambarchas bog'liqdir [8. B. 91]. Bu omil tashkilot imijiga bevosita ta’sir ko‘rsatuvchi muhim jihatlardan biri
hisoblanadi.

Sergeeva T.A. va Savchenko |.A. o'z tadqgiqotlarida davlat xizmatchilari imijining mohiyatini atroflicha tahlil
gilganlar. Ularning fikricha, davlat xizmatchisining imiji turli parametrlar asosida shakllanadigan baholovchi
obraz hisoblanadi. Mazkur imij ijobiy yoki salbiy tusga ega bo‘lishi mumkin [9. B. 111-135]. Biroq zamonaviy
boshgaruv amaliyotida davlat xizmatchisi uchun ijobiy imij eng magbul hisoblanadi, chunki u jamoatchilik
ishonchi va davlat boshgaruvi samaradorligining muhim sharti sifatida namoyon bo‘ladi.

TADQIQOT METODOLOGIYASI

Magqgolada muallif tomonidan ilmiy abstraksiyalash, solishtirmaa tahlil, induksiya, deduksiya va kuzatuv
usullaridan foydalanilgan.

TAHLIL VA NATIJALAR

O'zbekiston Respublikasi Prezidentining 2025-yil 19-iyunda gabul gilingan “Davlat fugarolik xizmatini
yangi yondashuvlar asosida tashkil etish hamda professional va natijadorlikka yo‘naltiriigan davlat xizmatchilari
korpusini shakllantirish chora-tadbirlari to‘g‘risida”gi PF—95-sonli Farmonida davlat fugarolik xizmati tizimini
isloh qilish, mavjud muammolarni bartaraf etish hamda uni xalqaro standartlarga mos ravishda rivojlantirish
ustuvor vazifalar sifatida belgilangan[10]. Unda davlat fugarolik xizmatida hal etilishi lozim bo‘lgan bir gator
masalalar qayd etilgan. Quyida ushbu masalalar xorijiy davlatlar tajribasi asosida ko‘rib chigiladi.

1. Davlat organlarida sohani rivojlantirish bo‘yicha strategik rejalashtirishning samarali mexanizmlari va
yaxlit tizimi joriy etilmagan.

Avstraliya tajribasida davlat xizmati imiji shunchaki yuzaki PR vositasi emas, balki boshgaruv intizomining
mahsuli — aniq strategik ustuvorliklar, shaffof samaradorlik va institutsional salohiyatning ifodasi sifatida

garaladi. Bunday tizimli yondashuv jamiyatda davlatga nisbatan ishonchni mustahkamlash va ma’muriy
legitimlikni ta’minlashning bosh omilidir. Igtisodiy hamkorlik va taraqgiyot tashkilotining (OECD — Organisation
for Economic Co-operation and Development) “Avstraliyada davlat muassasalariga ishonchni kuchaytiruvchi
omillar” hisobotida ta’kidlanishicha, Avstraliya davlat xizmatiga bo‘lgan yugori ishonch zamirida birinchi navbatda
professional kompetensiya, barqarorlik va tezkorlik yotadi. Bu fazilatlar esa institutsionallashgan rejalashtirish
hamda natijadorlikka yo‘naltiriigan boshqaruv tizimi orqgali shakllantiriladi [11].

Avstraliya davlat xizmati komissiyasi (Australian Public Service Commission, APSC) missiyasi davlat
boshgaruvi tizimini izchil takomillashtirish hamda samaradorlik va etika tamoyillariga tayanadigan professional
davlat xizmatini shakllantirishdan iborat. Komissiya davlat xizmatchilarining kasbiy mahorati, halolligi va
institutsional salohiyatini rivojlantirish orgali hukumat hamda jamiyat manfaatlariga samarali xizmat qilishni
ta’minlaydi [12].

APSC faoliyatito‘rt strategik ustuvor yo‘nalish asosida amalga oshiriladi: inson resurslarini sifatliboshqgarishni
go‘llab-quvvatlash, kelajakka yo‘naltirilgan yetakchilikni shakllantirish, davlat xizmati imkoniyatlarini kengaytirish
hamda halollikka bo‘lgan jamoat ishonchini mustahkamlash. Komissiyaning o‘ziga xos jihati — garor qabul
gilishda ma’lumotlarga tayangan (data-driven) yondashuvni tizimli joriy etishidir. Bu yondashuv davlat xizmati
barqgarorligi va moslashuvchanligini ta’minlaydi.

Bizning fikrimizcha, Avstraliya tajribasidan kelib chigib davlat organlarida sohani rivojlantirish uchun yagona
strategik rejalashtirish tizimi joriy etish, unda aniq maqgsadlar, KPI, ma’lumotlar tahliliga asoslangan monitoring,
yetakchilik zaxirasi va institutsional halollik indikatorlari o‘’zaro bog‘langan holda amalga oshirish mumkin.

2. Davlat fugarolik xizmatida inson resurslarini strategik rejalashtirish tizimi mavjud emas.

Isroil Davlat xizmati komissiyasi (Netzivut Sherut HaMedina) fagat tartibga soluvchi organ emas, balki davlat
organlarining institutsional va strategik salohiyatini oshiruvchi markaziy tuzilma hisoblanadi. Komissiyaning
kadrlarni boshqarish bo‘linmasi inson resurslarini boshqarish sohasida operativ darajadan strategik darajagacha
bo‘lgan yagona metodologik yondashuvni ishlab chigadi va amaliyotga tatbiq etadi. Bu esa vazirliklar va idoralar
faoliyatidagi tarqoqlikni bartaraf etib, lavozimlar tasnifi hamda kasbiy standartlarning tizimli va uyg‘un bo'lishini
ta’minlaydi [13].

Shu bilan bir gatorda, Isroil tajribasi «xodimlarni xaritalash» yondashuvini qo‘llashi bilan alohida ajralib
turadi[14. B. 131-135]. Bu usul lavozimlarni kelajakdagi o‘zgarishlar va ko‘nikmalarga bo‘lgan ehtiyoj darajasiga
garab tasniflab, kadrlarni shunchaki son jihatidan rejalashtirishdan strategik salohiyatni rejalashtirishga o'tishda
«ko‘prik» vazifasini o‘taydi. Mazkur jarayon turli ingirozlar va raqamli transformatsiya sharoitida davlat xizmati
tizimining bargarorligini ta’minlovchi strategik kadrlar boshgaruvining muhim bo‘g‘ini hisoblanadi.

Bizningcha, kasblarni transformatsiya xavfi bo‘yicha xaritalash: Isroilning “qizil ro‘yxat” modelini tatbiq
etgan holda, davlat xizmatidagi lavozimlarni avtomatlashtirish va raqamlashtirish ta’siriga ko‘ra tasniflash lozim.
Bu tizim gaysi sohalarda xodimlarni gqayta tayyorlash yoki mobillik dasturlarini amalga oshirish zarurligini aniq
ko‘rsatib beradi va tizimning texnologik bargarorligini oshiradi.

3. Davlat fuqarolik xizmatining hozirgi zamon talabiga mos ravishda noan’anaviy vaziyatlarga tayyorligini
va moslashuvchanligini hamda innovatsiyalarga ochigligini oshirish lozim.

Davlat fuqarolik xizmatining noan’anaviy vaziyatlarga tayyorligi, institutsional moslashuvchanligi va
innovatsiyalarga ochigligi xizmat sifati hamda jamoatchilik imijini shakllantirishda hal giluvchi omil hisoblanadi.
Ragamlashtirish va texnologik transformatsiya jadal kechayotgan sharoitda davlat xizmatchilari resurslarni
samarali boshgarish, zamonaviy texnologiyalarni joriy etish va fugarolar ehtiyojlariga tezkor javob qaytarish
gobiliyatini izchil rivojlantirishi zarur.

So‘nggi tadqiqotlar davlat sektorida raqamli innovatsiyalar va xizmatlarni tizimli ravishda takomillashtirish
institutsional moslashuvchanlikni kuchaytirishning samarali mexanizmi ekanini tasdiglaydi. Buyuk Britaniya
va boshqga OECD mamlakatlarida 2024-2025-yillarda o‘tkazilgan tahlillar ragamli innovatsiya strategiyalari
ijtimoiy xizmatlar samaradorligini va fugarolarga yo‘naltirilganlik darajasini oshirishini ko‘rsatadi. Bu esa davlat
xizmatchilari faoliyatining ochiqligi va natijaviyligi orqali ularning ijobiy imijini mustahkamlaydi [15].

4. Davlat xizmatchilarida korrupsiyaga nisbatan murosasiz munosabatni shakllantirish, ularga «halollik
vaksinasi»ni singdirish hamda odob-axloq qoidalariga rioya etish bo‘yicha chora-tadbirlarning ta’sirchanligini
oshirish talab etiladi.

Germaniya Federativ Respublikasi korrupsiyaga qarshi kurashishni davlat siyosatining ustuvor
yo‘nalishlaridan biri sifatida belgilab, mazkur sohada muammolarni tizimli tahlil qilish, ularning ildiz sabablarini
aniglash va samarali profilaktik mexanizmlarni joriy etishga alohida e’tibor garatmoqgda (1-jadval).

1-jadval. Korrupsiyaning oldini olish bo‘yicha samarali tashkiliy-huquqiy chora-tadbirlar [16]

Ne Chora-tadbir mazmuni Tahliliy izoh

Tavakkalchilikka asoslangan (risk-based) yondashuv
korrupsiya xavfini oldindan baholash va resurslarni ustuvor
sohalarga yo‘naltirish imkonini beradi.

Korrupsiya tahdidiga eng moyil bo‘lgan sohalarni
aniglash

Davlat mansabdor shaxslariga pora berganlikda Bunday reestr davlat buyurtmalari tizimida shaffoflikni
2 | aybdor deb topilgan jismoniy va yuridik shaxslar ta’minlaydi va mansabdor shaxslar bilan bog‘liq “nigoblangan”
bo‘yicha yagona ma’lumotlar bazasini yaratish ishtiroklarning oldini oladi.

Lavozimda uzoq muddat qolish natijasida shakllanadigan

Boshqaruv xodimlarining rotatsiyasini amalga manfaatlar to‘gnashuvini kamaytiradi, institutsional xolislikni

oshirish oshiradi.
Idoraviy bo‘lmagan ichki nazorat bo‘linmalarini Mustaqil nazorat mexanizmlari hisobdorlikni kuchaytiradi va
tashkil etish korrupsiya holatlarini erta aniglash imkonini beradi.

Germaniya Federativ Respublikasida korrupsiyaga garshi kurashish samaradorligini oshirish magsadida
maxsus prokuraturalar tashkil etilgan bo'lib, ular Kkorrupsiyaviy jinoyatlarni aniglash va tergov qilishni
ixtisoslashgan tartibda amalga oshiradi. Mazkur tuzilmalarning asosiy vazifasi — korrupsiya bilan bog'liq ishlar
bo‘yicha chuqur, professional va tezkor tergov o‘tkazish, jinoyatlarni gisqa muddatlarda fosh etish hamda
huquqiy jarayonlarning samarali tashkil etilishini ta’minlashdan iborat.

Bizningcha, korrupsiyaga qarshi kurashish fagat ixtisoslashgan prokuraturalar faoliyati bilan cheklanmasligi
lozim. Davlat xizmatchilari ongida korrupsiyaga nisbatan mutlago murosasiz munosabatni shakllantirish ustuvor
vazifaga aylanishi zarur. Buning uchun xizmatga gabul gilishdan boshlab muntazam ravishda Islom ta’limotida
pora (rishva) katta gunohlardan ekanligini eslatish, etika, gonunga muvofiq ishlash madaniyati va manfaatlar
to‘gnashuvi bo'yicha o‘quv dasturlarini joriy etish, shaxsiy javobgarlik tamoyilini kuchaytirish va ochiglik muhitini
ta’minlash muhimdir.

5. Davlat fugarolik xizmatida gender tenglik va inklyuzivlikni oshirish bo‘yicha tadbirlarning samaradorligini
yanada kuchaytirish ehtiyoji mavjud.

O'zbekistonda mustagillikning dastlabki yillaridanoqg huquqiy jihatdan, nazariy ravishda ayol va erkak
tengligi ta’minlangan bo‘lsa-da, bu tenglik uzoq vaqtdan beri amalda emas, balki qog‘ozda qolib kelgan edi.
Yangi tahrirdagi Konstitutsiyaning 58-moddasida: “Xotin-qizlar va erkaklar teng huquglidirlar. Davlat xotin-
gizlar va erkaklarga jamiyat hamda davlat ishlarini boshqarishda, shuningdek jamiyat va davlat hayotining
boshqa sohalarida teng huquq va imkoniyatlarni ta’minlaydi”, deb belgilandi [17]. So‘nggi 9 yil ichida jamiyatda
ayollarga munosabat yaxshi tomonga o‘zgardi. Ammo yana ko‘rinyaptiki, harakatlar yetarli emas. Jahon
Igtisodiy Forumi tomonidan e’lon gilingan 2025-yilgi Gender tafovut indeksi ma’lumotlariga ko‘ra, O‘zbekiston
ayollarning igtisodiy faoliyatda ishtirok etishi bo‘yicha 148 davlat ichida 110-o‘rinni egallagan [18].

Boshga ma’lumotlar ham shuni ko‘rsatadiki, ayol bir tomondan ona, turmush o'rtoq, kelin, farzand, uy
bekasi kabi ijtimoiy rollarni bajarishga harakat gilar ekan, ikkinchi tomondan mehnat bozoriga kirish va yuqori
lavozimlarga tayinlanish jarayonida kamsitish holatlariga duch kelmoqgda.

Davlat fugarolik xizmatida gender tenglik va inklyuzivlikni kuchaytirish uchun xorij tajribasiga tayangan
holda kompleks yondashuvni joriy etish magsadga muvofig. Xususan, Fransiya va Germaniya tajribasidagi
kabi, rahbarlik lavozimlari uchun bosqichma-bosqich kvota mexanizmlarini gonun darajasida mustahkamlash
samarali natija beradi [19], deb o'ylaymiz. Bu choralar vaqtinchalik xarakterga ega bo'lib, amaldagi tengsizlik
bartaraf etilguncha qo‘llanilishi lozim. Shu bilan birga, Kanada amaliyotidagi kabi, davlat organlarida gender
audit tizimini joriy etish, har yillik gender hisobotlarini €’lon gilish va rahbarlar faoliyatini inklyuzivlik indikatorlari
asosida baholash muhimdir [20]. AQShdagi “affirmative action” (o‘tmishda tizimli ravishda kamsitishga
uchragan guruhlarga (masalan, ayollar, irgiy yoki etnik ozchiliklar) teng imkoniyat yaratish magsadida davlat
yoki tashkilot tomonidan go'llaniladigan maxsus chora-tadbirlar majmuasi) amaliyotidan kelib chigib, kadrlar
zaxirasini shakllantirishda ayollar va kam vakillikka ega guruhlar uchun maxsus liderlik dasturlarini tashkil etish
ham magsadga muvofig. Bunday choralar shakliy tenglikni amaliy tenglikka aylantirishga xizmat qiladi va davlat
xizmatining ijtimoiy adolatga sodiq, inklyuziv institut sifatidagi imijini mustahkamlaydi.

6. Davlat fuqarolik xizmati ehtiyojlaridan kelib chigib, yuqori bilimli, ma’naviy-axlogiy va vatanparvarlik
sifatlariga ega bo‘lgan rahbar kadrlar zaxirasini tayyorlash va istigbolli kadrlarni jalb qilish tizimini yanada
takomillashtirish talab etiladi.

Davlat fuqarolik xizmati ehtiyojlaridan kelib chiqib, yuqori bilimli, ma’naviy-axloqgiy sifatlarga ega va
vatanparvarlik ruhida shakllangan rahbar kadrlar zaxirasini tayyorlash masalasida Singapur tajribasi namunaviy
hisoblanadi. Singapurda davlat xizmatiga iste’dodli yoshlarni saralab olish va ularni magsadli tayyorlash
“meritocracy” (lavozim, imtiyoz yoki imkoniyatlarni shaxsning kelib chigishi, boyligi yoki shaxsiy aloqalariga
emas, balki uning gobiliyati, bilimi, malakasi va shaxsiy yutuglariga garab tagsimlash prinsipi) tamoyili asosida

amalga oshiriladi. Xususan, Public Service Commission (PSC) orqali yuqori salohiyatli abiturientlarga davlat
grantlari (PSC Scholarships) berilib, ular dunyo nufuzli universitetlarida ta’lim olish imkoniyatiga ega bo‘ladi.
Bitiruvchilar esa davlat boshqgaruvining strategik yo‘nalishlarida ish boshlaydi va tizimli ravishda rotatsiya hamda
liderlik dasturlari orgali tayyorlanadi [21].

Singapur fugarolik xizmatida kadrlar zaxirasini shakllantirish “Whole-of-Government” yondashuvi asosida
markazlashgan tarzda boshqariladi [22]. Civil Service College (CSC) rahbar kadrlar uchun axlogiy standartlar,
strategik fikrlash, ragamli transformatsiya va milliy manfaatlarga sodiqlikni shakllantirishga garatilgan maxsus
o‘quv dasturlarini amalga oshiradi. Bu orqgali xizmatchilar nafaqat professional, balki institutsional gadriyatlarga
sodiq boshqaruvchi sifatida tayyorlanadi.

Singapur modeli shuni ko‘rsatadiki, istigbolli kadrlarni erta aniglash, ularni bosgichma-bosgich rivojlantirish
va davlat xizmatini jozibador karer yo‘liga aylantirish davlat boshqaruvi samaradorligini ta’minlashda hal giluvchi
omildir.

7. Davlat fuqarolik xizmatida ragamlashtirishni yanada rivojlantirish, mavjud elektron platformalarning
boshga elektron platformalar bilan integratsiya qilishni jadallashtirish va tegishli jarayonlarni avtomatlashtirish
lozim.

Davlat fugarolik xizmatida ragamlashtirishni chuqurlashtirish, elektron platformalarni o‘zaro integratsiya
gilish va Human Resources (Inson resurslari) jarayonlarini avtomatlashtirish masalasida Janubiy Koreya
tajribasi ilg‘or namuna hisoblanadi. 2000-yildan boshlab Koreya hukumati “e-Saram” elektron inson resurslarini
boshqgarish (e-HRM) tizimini joriy qildi. Mazkur platforma davlat xizmatchilari bilan bog‘liq barcha jarayonlarni
— ishga gabul qilish, xizmat o‘tashi, malaka oshirish, samaradorlikni baholash, ish haqi, kompensatsiyalar va
pensiya masalalarini — yagona ragamli muhitga birlashtirdi. Tizim bulut (cloud) texnologiyalari asosida ishlaydi
va 70 dan ortig markaziy idoralar hamda yuz minglab davlat xizmatchilarini gamrab oladi (1-rasm) [23].

Bulutli integratsiyalashgan axborot tizimi serverlar va
ma’lumotlar bazalarini yagona ragamli muhitda birlashtiradi
hamda vazirlik darajasida kadrlar sohasiga oid ishonchli,
tizimlashtirilgan HR ma’lumotlarini shakllantiradi.

«Standart HRM tizimi» va «Kadrlar siyosati qo'llab-quvvatlash tizimi»
asosiy ma’lumotlarni o'zaro almashadi.

Davlat miqyosidagi umumiy xizmatlar

Umumiy HR Maosh hisobi Ish jadvali SHEVER{ee EIE TR
Qayd etish / tayinlash Ovylik ish haqgi Ish holati Shaxsiy ma'lumotlar
Maosh toifasi / Qo'shimcha to‘lovlar | Xizmat safari Bo'lim rahbari
lavozimga ko'tarish Yil yakuniy boshqaruvi hagida ma'lumot
Baholash / mukofot soliq hisob-kitobi O‘quv tayinlash | Tashkilot rahbari

va unvonlar Tibbiy sug‘urta Xavfsizlik hagida ma’lumot

Tashkiliy tuzilma / Pensiya badallari tekshiruvi Umumiy ishlar
shtatlar (amaldagi bo'yicha ma’lumot
va rejalashtirilgan) Bog'langan xizmat
Ma’'muriy go‘llab-

quvvatlash va

personalni boshgarish Standart

HRM tizimi - innd

Vazirlikka Xorijiy xizmatdagi lyosatni

ol davlat xizmatchilari I R SRS e qo‘llab-
. o Kadrlar statistikasi

i Anjom va kiyim- ! : quvvatlash

xizmatiar kechak ta’minoti ma'lumotlari xizmati

Kadrlar siyosati
qgo‘llab-quvvatlash
scs tizimi Kadrlar saralash
Kadrlar ma’lumotlarini Muvofiglikni tekshirish
tahlil gilish Kadrlar siyosati
Tayinlov uchun tavsiya statistikasi
Ishga gabul / bo‘'sh Boshga lavozimga tayinlanish
o'rinlarni to‘ldirish sababli ta'til
Kadrlar auditi Vagtincha xizmat o'tash

Xalgaro tashkilotga O‘quv va malaka oshirish
yuborish uchun ta'til e-Saram tizimi faoliyati
Davlat xizmatchilari ro'yxati

1-rasm. Janubiy Koreyaning “e-Saram” platformasidagi davlat miqyosidagi umumiy xizmatlar [24].

Umuman olganda, Koreya tajribasi GRH ragamli tizimi, ma’lumotlar integratsiyasi va kadrlar
kompetensiyalarini oshirish siyosatini bir-biriga uyg‘unlashtirgan holda davlat xizmatini institutsional darajada
modernizatsiya gilish mumkinligini ko‘rsatadi. Hozirda O‘zbekistonda ham Yagona interaktiv davlat xizmatlari

portali— my.gov.uz orqali elektron davlat xizmatlari ko‘rsatiimoqda va ragamli infratuzilma shakllanib bormoqda.
Biroq Koreya modelida ayrim qo‘shimcha institutsional jihatlar mavjud bo'lib, ularni bosgichma-bosgich joriy
etish magsadga muvofiq.

8. Davlat fugarolik xizmatchilarining kasbiy kompetensiyasini uzluksiz ravishda oshirib borishni o‘quv-
uslubiy muvofiglashtirishning yagona tizimi shakllantirimagan hamda ushbu sohaga xususiy sektor keng jalb
etilmagan.

Fransiyadagi davlat xizmatchilarini o‘qitish tizimi mukammalligi va puxta o‘ylanganligi bilan farglanadi. Bu
tizimga gator o‘quv muassasalari kiradi. Bular orasida eng muhimi bizga ma’lum Milliy Ma’'muriyat maktabi
(MMM) bo'lib, u 1945-yilda tashkil etilgandir. Bu maktab oliy toifali davlat xizmatchilarini tayyorlaydi. MMMni
tugallash eng yuksak lavozimlarga yo‘l ochadi [25. B. 109].

Fransiyaning Milliy Ma’muriyat maktabi (Ecole nationale d>administration) 2022-yil 1-yanvardan Fransiya
Davlat xizmati milliy instituti (Institut national du service public)ga aylantiriigan. INSP faoliyatiga oid tadqgiqotlar
shuni ko‘rsatadiki, muassasada nazariy bilimlardan ko‘ra talabalar amal qilishi lozim bo‘lgan rasmiy-me’yoriy
odatlar va an’anaviy qoidalar ustuvor ahamiyatga ega [26].

O‘zini “umumiy yo‘nalishdagi” tayyorlov maktabi sifatida pozitsiyalaydigan ushbu dargohda ta’lim
mazmunidan ko‘ra ish uslubi, shakl va amaliy ko‘nikmalarni shakllantirishga ustuvor ahamiyat beriladi. Chunki
yugori bo‘g‘in davlat xizmatchilari, avvalo, turli siyosiy pozitsiyalarni giyosiy tahlil gilish, davlat siyosatini ishlab
chigish hamda uni ma’muriy mexanizmlar orqali amalga tatbiq etish bo‘yicha asoslangan xulosalar tayyorlashga
mas’ul hisoblanadi.

Kasbiy kompetensiyani oshirish fagat gisqa muddatli malaka oshirish kurslari bilan cheklansa, u tizimli
islohotlar uchun yetarli asos yarata olmaydi. Fransiya tajribasi shuni ko‘rsatadiki, davlat xizmati maktabi kadrlar
saralash mexanizmi, karera rivojini tartibga soluvchi institut, ma’muriy madaniyatni shakllantiruvchi muhit va
davlat siyosatini ishlab chiquvchi intellektual markaz vazifasini bajarishi lozim.

9. Davlat fuqarolik xizmatidagi lavozimlar tahlili va kompetensiya modelining mavjud emasligi tegishli
lavozimlarga eng munosib kadrlarni to‘g‘ri tanlab olish, shuningdek, xodimlarning kasbiy ko‘nikmalarini samarali
rivojlantirishga ta’sir qilishi mumkin.

Ushbu muammoning ustuvor yechimi sifatida Yaponiya davlat xizmatiga xos institutsional madaniyatni
shakllantirish tajribasi e’tiborga loyiq. Yapon davlat xizmatida elitarizm ruhi va amaldor obro‘sining an’anaviy
himoyasi ustuvor ahamiyat kasb etadi [27]. “Kenson mimpi” yondashuvi doirasida amaldor magomining
yugori go‘yilishi xizmatchining nafagat huqugiy, balki ijtimoiy-axlogiy mas’uliyatini ham mustahkamlaydi. Bu
madaniy omil davlat xizmatiga tanlovda yuqori talablar qo‘yish, xizmatchining professional nufuzini asrash va
uning magomini institut sifatida mustahkamlashga xizmat giladi. O‘zbekiston sharoitida lavozimlar tahlili va
kompetensiya modelini joriy etishni davlat xizmatchisining magomi, obro‘si va professional elitasini shakllantirish
siyosati bilan uyg‘unlashtirish magsadga muvofiq. Faqgat texnik HR instrumentlari emas, balki davlat xizmati
nufuzini institutsional darajada mustahkamlash orqaligina kadrlar saralash va rivojlantirish tizimi samarali
ishlaydi. Ana shundagina tashkilot raqobatbardoshlik va barqgaror rivojlanishni ta’minlay oladi, davlat fugarolik
xizmatchisining ijobiy imiji esa professionallik, ochiglik va jamoatchilik ishonchi asosida mustahkamlanadi.

10. Davlat fugarolik xizmatchilari mehnatiga haq to‘lashning tegishli lavozimda bajariladigan ishlarning
murakkabligi, ahamiyati va natijadorligiga asoslangan zamonaviy tizimi joriy etish zarurligidan dalolat beradi.

Hozirgi kunda jahon amaliyotida davlat fugarolik xizmati tizimining shartli ravishda uch asosiy modeli
shakllangan. Ushbu modellar davlat xizmatchilari mehnatiga haq to‘lash mexanizmlarini belgilash, uning
tamoyillari va institutsional chegaralarini aniglashda mezon vazifasini bajaradi (2-rasm).

Davlat fugarolik
xizmatchilari mehnatiga Karyera (romano- Korporativ

Pozitsion
haq to‘lash tizimining germancha) tizimi (osiyocha) tizim (anglo-ts.a-ksoncha)
xususiyatlari izim

. " P B 4
Xususiy sektorga Kasbiy ljtimoiy magom + e
nisbatan malakalarning xususiy sektor megi';?':\spgm?jlr;sh
ragobatbardoshlik ustuvorligi bilan ragobat 9 q
A 4
B h a4
Mehnatga haq . .
. ; i : 7 : : Tarif stavkalarining
Tarif setkasi to‘lashning qat’iy Tarif setkasi e
(fiksatsiyalangan) tizimi gty st SR
9 4
Natijaga ko'ra h Lavozim, staj, Individual ([ Natijalarni
mehnatga haq razryad (sinf, rag'batlantirish individual
to'lash elementlari rang, chin) P 9 va bonuslar baholash )

2-rasm. Davlat fugarolik xizmatchilari mehnatiga haq to‘lash tizimlari [28].

O‘zbekiston davlat fuqarolik xizmatchilari mehnatiga haq to‘lash tizimi mazmunan karera (romano-
germancha) modelga yaqin. Ushbu model Fransiya, Germaniya, Yaponiya kabi mamlakatlarda keng
go'llanilib, davlat xizmatini bargaror ierarxik tuzilma asosida tashkil etishga tayanadi. Tizimning asosi — barcha
xizmatchilarga tatbig etiladigan yagona tarif setkasi bo'lib, ish hagi lavozim darajasi va pog‘onasiga qarab
belgilanadi. An’anaviy yondashuv moddiy rag‘batdan tashqari maqom, ijtimoiy kafolatlar va barqgarorlikni ham
muhim omil sifatida ko‘radi. Individual rag‘batlantirish kasbiy guruh va bazaviy maosh migdoriga bog‘liq tarzda
shakllanadi. Shu tariga mehnatga haq to‘lash tizimi ierarxiya va tarif mezonlari asosida tartibga solinadi.

Yaponiya tajribasi tahlil etilayotgan muammoga institutsional yechim taklif etadi. U yerda davlat xizmatchisi
maoshi ikki asosiy mezon — malaka darajasi (gradatsiya) va xizmat pog‘onasi (staj) asosida belgilanadi. Amalda
11 ta gradatsiya va 32 ta pog‘ona mavjud bo‘lib, bir gradatsiyadan ikkinchisiga o‘tish xizmatchining vyillik faoliyati
natijalari baholanishiga bog‘liq. Odatda, bunday baholash har bir-ikki yilda amalga oshiriladi. Shu tariga, ish
haqi dinamikasi xizmatchining real samaradorligi bilan uzviy bog‘lanadi [29].

11. Davlat fugarolik xizmati jozibadorligining yuqori emasligi, davlat fugarolik xizmatchilarini motivatsiyalash
tizimiyetarlidarajadarivojlanmaganikadrlar qo‘nimsizligining oshishigahamda ularning faoliyatsamaradorligining
pasayishiga olib kelishi mumkin.

Davlat xizmatlari jamiyat taraqqiyoti va fugarolar qoniqishini ta’minlashda muhim o'rin tutadi. Ularning
zarur sifat darajasida ko‘rsatilishi esa, avvalo, davlat xizmatchilarining motivatsiyasiga bevosita bog‘liq. Yuqori
motivatsiyaga ega davlat xizmatchilari aholiga samarali va sifatli xizmat ko‘rsatish orqali fugarolar qoniqishini
oshiradi hamda davlat boshgaruviga bo‘lgan ishonch mustahkamlanishiga hissa qo‘shadi. Shu jihatdan,
olimlarning fikriga ko‘ra, davlat xizmatchilari motivatsiyasi davlat boshgaruvi samaradorligini ta’minlovchi
muhim omillardan biri hisoblanadi [30].

Davlat xizmatchilari motivatsiyasi tushunchasi dastlab Amerika ilmiy maktabi doirasida shakllangan
bo‘lsa-da, keyinchalik turli mamlakatlarda amalga oshirilgan tadqiqotlar natijasida xalgaro ilmiy muhokama
ob’ektiga aylandi. Ushbu tushuncha ilk bor Indiana University professorlari James L. Perry va Lois Recascino
Wise tomonidan ilmiy jihatdan asoslab berilgan [31]. Keyingi yillarda olib borilgan tadqiqotlar davlat fugarolik
xizmatchilarini motivatsiyalashning konseptual va nazariy asoslarini aniglash, uning paydo bo‘lish omillari va
natijalarini tahlil gilish, davlat sektoriga xos motivatsiya mexanizmlarini ochib berish hamda turli mamlakatlar
amaliyotini giyosiy o‘rganish kabi yo‘nalishlarda sezilarli darajada kengaydi [32].

Olimlarning fikriga ko‘ra, motivatsiya inson xulg-atvorini yo‘naltiruvchi ichki va tashqi omillar majmuasi
hisoblanadi. Ichki omillar shaxsning ichki qoniqishi, qizigishi va o'z salohiyatini rivojlantirishga intilishi bilan
bog'liq bo'lsa, tashqi omillar ish haqi, rag‘batlantirish va turli moddiy yoki nomoddiy mukofotlar bilan bog‘liq [33].

Tadgigotlar davlat xizmatchilari ko‘p hollarda moddiy rag‘batlantirishdan ko‘ra jamiyatga xizmat qgilish, fidoiylik
ko‘rsatish va boshqgalarga yordam berish kabi ichki motivatsiya omillari bilan ko‘proq rag‘batlanishini ko‘rsatadi
[34]. Bu holat tashqi rag‘batlantirish ahamiyatini inkor etmaydi, balki davlat xizmatchilari motivatsiyasida ichki
gadriyatlar ustuvor ahamiyatga ega ekanini ko‘rsatadi.

Yuqorida zikr etilgan Janubiy Koreya olimlari Lim J.Y. va Moon K.K., Shveysariya tadqigotchilari Anderfuhren-
Biget S., Varone F., Giaugque D. va Ritz A., Buyuk Britaniya olimi Petrovsky N., Italiya olimlari Palma R., Crisci
A. va Mangia G., shuningdek AQSh olimlari Ryan R.M. va Deci E.L. tomonidan olib borilgan ilmiy tadgiqotlarda
motivatsiya tushunchasining manbasini aniglash murakkab masala ekani ta’kidlanadi. Mazkur tadqgigotlarda
motivatsiya manbasiga oid nazariyalar shartli ravishda ikki asosiy guruhga ajratiladi.

Birinchi guruh nazariyalari motivatsiyaning ichki omillariga e’tibor qaratib, uning asosiy manbai sifatida inson
ehtiyojlari va turtkilarini ko‘rsatadi. Ushbu yondashuvga ko‘ra, rahbarlar xodimlarning ehtiyojlarini to‘g‘ri anglab,
ularni gondirishni rag‘batlantirish vositasi sifatida qo‘llay olsa, bu xodimlarning mehnat faoliyati samaradorligini
oshirishga xizmat giladi.

Ikkinchi guruh nazariyachilari jarayon nazariyalari doirasida birlashib, motivatsiyani asosan tashqi omillar
ta’siri orqali tushuntiradilar. Ushbu yondashuvda motivatsiya manbasini faqat ehtiyojlar bilan izohlash o‘rniga,
inson xulg-atvorining ganday boshlanishi, qay tarzda davom etishi va qaysi sharoitlarda to‘xtashi kabi jarayonlar
tahlil gilinadi. Shu nuqtai nazardan, mazkur nazariyalarning asosiy magsadi muayyan xulg-atvorni namoyon
etayotgan shaxsning bu harakatni qayta takrorlashiga qanday omillar ta’sir ko‘rsatishini aniglashdan iborat. Bu
esa inson faoliyatini rag‘batlantirish mexanizmlarini tushunish va ularni amaliyotda samarali gqo‘llash imkonini
beradi.

Igtisodiy motivatsiya vositalarida asosiy omil xodimning o'zi va oilasining hayotini moddiy jihatdan ta’minlash
imkonini beruvchi yetarli darajadagi ish haqi hisoblanadi. Bunday rag‘batlantirish tizimining samarali ishlashi
uchun xodim o'z shaxsiy muvaffagiyati tashkilotning umumiy natijalari bilan uzviy bog'‘liq ekanini anglab yetishi
muhim ahamiyatga ega. Agar ushbu o‘zaro bog'liglik ta’'minlanmasa, xodim bajarayotgan mehnatini fagat
moddiy daromad manbai sifatida gabul gila boshlaydi. Bu esa tashkilot magsadlariga erishish jarayoniga salbiy
ta’sir ko‘rsatib, xodimning tashkilot faoliyatiga qo‘shayotgan hissasi va mehnat samaradorligining pasayishiga
olib kelishi mumkin.

@ https://yashil-iqtisodiyot-taraqqiyot.uz




2026-yil, mart. Ne 3-son. YASHIL IQTISODIYOT VA TARAQQIYOT fi\l/i'

Psixo-ijtimoiy motivatsiya vositalari xodimlar faoliyatida iqtisodiy rag‘batlantirish omillari kabi muhim
ahamiyatga ega, chunki inson tabiatan ijtimoiy mavjudot bo‘lib, u moddiy ehtiyojlar bilan birga ijtimoiy ehtiyojlarga
ham egadir. ligari bu omillarga yetarlicha e’tibor beriimagan bo‘lsa-da, so‘nggi yillarda ularning ahamiyati keng
e'tirof etilmoqgda. Aynigsa davlat muassasalarida bunday rag‘batlantirish vositalari muhim hisoblanadi, zero
davlat xizmatchilari bargaror ish hagiga ega bo‘lgani sababli, ko‘proq oz mehnatining gadrlanishi, jamoada
munosib o'rin egallashi va kasbiy rivojlanish imkoniyatlariga ahamiyat qaratadi. Mazkur ehtiyojlarning
ta’minlanishi xodimning o0‘z-o‘ziga ishonchini mustahkamlab, uni tashkilot magsadlariga erishish yo‘lida yanada
samarali mehnat gilishga undaydi.

Tashkiliy va boshgaruv motivatsiya vositalari tashkilotda xodimlarni rag‘batlantirishda muhim o‘rin tutadi.
Bularga qaror gabul qilish jarayonida ishtirok etish, ta’lim va lavozim bo‘yicha o‘sish imkoniyatlari, shuningdek
ish mazmunining mazmunli tashkil etilishi kabi omillar kiradi. Ushbu vositalar adolatli va samarali go‘llanilganda,
tashkilotda sog‘lom ragobat muhiti shakllanib, xodimlarning mehnatga bo‘lgan gizigishi va ish samaradorligi
oshadi.

Yuqoridagilardan kelib chigib, bizningcha, davlat fugarolik xizmatchilari o'z mehnatining qadrlanishi va
rag‘batlantirilishini his gilgan taqdirda, ularda mas’uliyat, kasbiy sadoqgat va jamoat manfaatlariga xizmat gilishga
intilish kuchayadi. Bu esa davlat boshqaruvi samaradorligini oshirish bilan birga, jamiyatda davlat xizmatiga
nisbatan ijobiy munosabat va ishonchning mustahkamlanishiga xizmat giladi.

Shu nugtai nazardan, xorijiy mamlakatlar amaliyoti davlat fuqarolik xizmatida motivatsiya va rag‘batlantirish
mexanizmlarini tizimli ravishda go‘llash muhim ekanini ko‘rsatadi. Davlat xizmatchilari faoliyatining o‘ziga xos
xususiyatlarini hisobga olgan holda, ularning ehtiyojlari va kasbiy rivojlanish imkoniyatlarini ta’minlash, tashkilot
magsadlari bilan xizmatchilarning intilish va kutilmalari o‘rtasida uyg‘unlikni ta’minlash davlat xizmati nufuzi va
jozibadorligini oshirishning muhim sharti hisoblanadi.

XULOSA VA TAKLIFLAR

Xorijiy davlatlar tajribasining giyosiy tahlili shuni ko‘rsatadiki, davlat fugarolik xizmati imijini mustahkamlash
fagat axborot-targ‘ibot yoki tashgi kommunikatsiyalar orqali emas, balki institutsional islohotlar, strategik
boshgaruv va samarali kadrlar siyosati orqali ta’minlanadi. AQSH, Avstraliya, Isroil, Singapur, Fransiya,
Germaniya, Yaponiya va Janubiy Koreya kabi mamlakatlar tajribasi davlat xizmati tizimida strategik rejalashtirish,
inson resurslarini uzoq muddatli boshgarish, ragamlashtirish, kasbiy kompetensiyalarni rivojlantirish va
institutsional halollikni ta’minlash davlat boshqaruvi samaradorligini oshirish bilan birga davlat xizmatiga bo‘lgan
jamoatchilik ishonchini mustahkamlashda hal qgiluvchi ahamiyatga ega ekanini tasdiglaydi.

Shu bilan birga, mazkur mamlakatlar amaliyoti davlat xizmati tizimida kadrlar zaxirasini magsadli
shakllantirish, gender tenglik va inklyuzivlikni ta’minlash, korrupsiyaga nisbatan murosasiz munosabatni garor
toptirish hamda davlat xizmatchilarini rag‘batlantirishning samarali mexanizmlarini joriy etish orqali davlat
xizmatining institutsional bargarorligini ta’'minlash mumekinligini ko‘rsatadi.

Tahlil natijalariga ko‘ra, davlat fugarolik xizmati imijini oshirish uchun strategik rejalashtirishning yagona
tizimini shakllantirish, inson resurslarini boshgarishni ragamli va ma’lumotlarga asoslangan yondashuvlar
asosida modernizatsiya qilish, xizmatchilarning kasbiy kompetensiyalarini uzluksiz rivojlantirish, adolatli
rag‘batlantirish mexanizmlarini joriy etish hamda davlat xizmati nufuzini institutsional darajada mustahkamlash
muhim ahamiyat kasb etadi.

Shu nuqgtai nazardan, xorijiy davlatlar tajribasini milliy institutsional sharoitlarga mos holda tatbiq etish davlat
fugarolik xizmati tizimining samaradorligini oshirish, uning jamiyatdagi nufuzi va jozibadorligini kuchaytirish,
eng muhimi esa davlat boshqaruviga nisbatan jamoatchilik ishonchini barqaror ravishda mustahkamlashga
xizmat qiladi.

yuborilgan materiallar qaytarilmaydi.

Mazkur jurnalda magqolalar chop etish uchun quyidagi havolalarga
magqola, reklama, hikoya va boshqa ijodiy materiallar yuborishingiz mumkin.
Materiallar va reklamalar pullik asosda chop etiladi.

El.Pochta: sq143235@gmail.com
Bot: @iqtisodiyot_77
Tel.: 93 718 40 07

Jurnalga istalgan payt quyidagi rekvizitlar orgali obuna bo'lishingiz mumkin. Obuna bo‘lgach,
@iqtisodiyot_77 telegram sahifamizga to‘lov hagidagi ma’lumotni skrinshot yoki foto shaklida
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Yashil” igtisodiyot va taraqqiyot” jurnali 03.11.2022-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Manzilimiz: Toshkent shahar, Mirzo Ulug‘bek tumani
Kumushkon ko‘chasi, 26-uy.

